
Apakah kegunaan Montelair 

Digunakan untuk  

• menghalang dan merawat asma 

bagi orang dewasa 

• melegakan gejala-gejala demam 

alergi.  

 

Bagaimana Montelair berfungsi 

Ubat ini ialah antagonis kepada reseptor 

leukotriena. Ia menghalang bahan yang 

terdapat dalam peparu yang dikenali 

sebagai leukotriena yang menyebabkan 

saluran pernafasan menjadi sempit dan 

membengkak. 

 

Penyekatan leukotriena akan melegakan 

tanda-tanda asma dan membantu 

mengelakkan serangan asma. 

 

Sebelum menggunakan Montelair 

 

- Bila tidak boleh menggunakan 

Jangan ambil ubat ini jika: 

• anda atau anak anda alah pada 

montelukast atau pada mana-mana 

bahan eksipien 

• anda atau anak anda sedang 

mengambil ubat yang mengandungi 

montelukast 

• kanak-kanak berumur dibawah 2 

tahun 

• anda tiada tolerans terhadap 

galaktosa, mempunyai penyakit 

Lapp kurang laktosa atau 

penyerapan glukosa-galaktosa tidak 

cekap 

 

- Sebelum mula menggunakan 

Beritahu doktor jika: 

• anak anda menghidapi 

fenilketonuria, iaitu satu keadaan di 

mana kanak-kanak tidak boleh 

memproses bahagian protein yang 

dipanggil fenilalanina 

• anda hamil atau merancang untuk 

hamil 

• anda sedang menyusukan bayi atau 

merancang untuk menyusukan bayi. 

 

- Jika mengambil ubat-ubat lain 

Beritahu doktor atau pegawai farmasi 

jika anda sedang mengambil apa-apa 

ubat lain, dalam apa-apa bentuk yang 

dibeli atau didapati tanpa preskripsi. 

 

Sesetengah ubat akan mengganggu 

fungsi bahan aktif yang terdapat pada 

Montelair.  

 

Antaranya: 

• ubat lain yang mengandungi 

montelukast 

• fenobarbital  

• fenitoin 

• rifampisin.  

 

Interaksi lain yang tidak tersenarai 

mungkin berlaku. Rujuk doktor atau 

pegawai farmasi jika anda mempunyai 

sebarang pertanyaan. 

 

Cara menggunakan Montelair 

 

- Berapa banyak harus digunakan 

Kanak-kanak berumur 6-14 tahun: 

ambil 1 biji tablet kunyah sehari pada 

waktu petang. 

 

Kunyah 5 mg tablet kunyah dan telan. 

 

Dewasa dan remaja berumur 15 tahun 

dan ke atas: ambil 1 biji tablet 10 mg 

sehari pada waktu petang.  

 

- Bila perlu digunakan 

Ambil ubat ini pada waktu petang. 

Ubat ini boleh diambil sebelum atau 

selepas makan. Ubat ini patut diambil 1 

jam sebelum atau 2 jam selepas makan.  

 

- Berapa lama perlu digunakan 

Anda atau anak anda dinasihati supaya 

mengambil ubat ini selama mana yang 

diarahkan oleh doktor.  

 

 

 

 

- Jika terlupa menggunakan 

Jangan gandakan dos bagi 

menggantikan dos yang tertinggal.  

 

Sekiranya terlupa,ambil dos tersebut 

sebaik sahaja teringat.  

 

Sekiranya telah hampir waktu untuk dos 

seterusnya, tinggalkan dos tersebut  

 

- Jika mengguna berlebihan (terlebih 

dos) 

Hubungi doktor secepat mungkin sebaik 

sahaja anda menyedari bahawa anak 

anda telah terlebih makan ubat. 

 

Semasa menggunakan Montelair 

 

- Perkara yang perlu dilakukan 

Pastikan anda atau anak anda 

mengambil ubat seperti yang diarahkan 

oleh doktor; walaupun gejala asma 

sudah berkurangan atau anda 

mengalami serangan asma.  

 

Sentiasa bersedia dengan alat sedut 

sebagai langkah berjaga-jaga sekiranya 

serangan asma berlaku.  

 

Montelair tidak sesuai digunakan untuk 

serangan asma yang mendadak (akut).  

 

Jika anda mengambil Montelukast 10 

mg, beritahu doktor jika anda hamil 

atau mula mengambil ubat baru.  

 

- Perkara yang tidak boleh dilakukan 

Jangan berikan ubat ini kepada orang 

lain atau kanak-kanak berumur dibawah 

12 tahun, walaupun mereka mengalami 

gejala-gejala yang sama seperti anda. 

 

Jangan ambil ubat ini untuk merawat 

penyakit lain kecuali dimaklumkan oleh 

doktor atau pegawai farmasi.  

 

Jangan berhenti mengambil ubat ini 

atau mengubah dos tanpa merujuk 

kepada doktor.  

 

- Perkara yang perlu diberi perhatian 

Ambil perhatian: 

• jika tanda-tanda  yang dialami 

semakin teruk, hubungi doktor 

dengan segera 

• tidak menggantikan ubat ini dengan 

ubat-ubatan lain yang 

dipreskripsikan oleh doktor untuk 

merawat asma 

• tidak mengambil aspirin atau ubat 

anti radang bukan steroid (NSAID) 

jika ia menyebabkan asma menjadi 

teruk 

• anda mungkin akan merasa pening 

apabila memandu kenderaan atau 

mengendalikan mesin. 

 

Kesan-kesan sampingan 

Semua ubat akan menyebabkan kesan 

sampingan yang tidak diingini dan 

boleh menjadi serius tetapi 

kebiasaannya, ia tidak serius dan 

bersifat sementara. 

 

Maklumkan kepada doktor dengan 

segera jika anda merasakan anak anda 

mengalami mana-mana kesan 

sampingan yang tidak diingini semasa 

mengambil ubatan ini. 

 

Kesan sampingan yang biasa dialami 

• sakit kepala. 

 

Kesan sampingan yang jarang berlaku: 

• peningkatan paras enzim hati 

• sakit di bahagian abdomen atau 

perut 

• kelemahan atau kepenatan yang 

luarbiasa 

• batuk 

• sakit gigi 

• pening 

• pedih hulu hati 

• demam 

• radang perut dan usus 

• hidung tersumbat 

• ruam. 

 

Kesan sampingan yang amat jarang 

berlaku 

• sindrom Churg-Strauss, sejenis 

penyakit radang salur darah 

• pyuria (nanah dalam air kencing). 

 

Kesan-kesan sampingan lain yang 

dilaporkan semasa ubat berada dalam 

pasaran 

• jangkitan pada bahagian atas 

saluran pernafasan iaitu dari 

bahagian mulut ke bahagian 

tekak/kerongkong 

• mudah berlaku pendarahan 

• reaksi alahan contoh ruam, 

kegatalan, pembengkakan pada 

muka, bibir, lidah dan/atau 

tekak/kerongkong 

• perubahan yang berkaitan dengan 

tingkah laku dan angin (mood) 

contoh mimpi ngeri pada waktu 

malam, berkhayal, keresahan, 

kemurungan, masalah tidur 

• pening, rasa mengantuk, rasa 

semut-semut, kebas, sawan 

• jantung berdenyut pantas 

• hidung berdarah 

• cirit-birit, mulut kering, 

ketidakhadaman,rasa mual, muntah 

• hepatitis (radang hati) 

• lebam, kegatalan, ruam gatal akibat 

alahan, erythema nodosum 

(benjolan lembut pada kulit) 

• sakit pada sendi atau otot, 

kekejangan otot 

• keletihan, rasa tidak sihat, bengkak, 

demam. 

 

Beritahu penjaga kesihatan anda dengan 

segera jika anda perasan mana-mana 

tingkah laku berikut dan sekiraya 

terdapata gejala berkaitan perubahan 

mood: 

• gejala obsesif-komplusif 

 

Kesan-kesan sampingan lain yang tidak 

disenaraikan mungkin berlaku. 

Maklumkan kepada doktor anda dengan 

segera. 

 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan 

Advers Ubat Kebangsaan melalui laman 

web npra.gov.my [Consumers → 

Reporting Side Effects to Medicines 

(ConSERF) or Vaccines (AEFI)]. 

 

Cara penyimpanan dan pelupusan 

Montelair 

 

- Penyimpanan 

Jauhkan daripada kanak-kanak.  

 

Montelair 5 mg Chewable Tablet: 

Simpan dibawah 300C. 

 

Montelair 10 mg Film-coated Tablet: 

Simpan dibawah 300C. 

- Pelupusan 

Tiada arahan yang ditetapkan. Sila rujuk 

pegawai farmasi untuk mengetahui cara 

pelupusan ubat yang betul. 

 

Maklumat lanjut 

 

- Rupa dan warna produk 

Montelair 5 mg Chewable Tablet: 10 

mm, bulat, merah jambu berbelak-belak, 

tanpa selaput, berpinggir serong, 

cembung cetek, cetak timbul “HD” dan 

goresan pada permukaan yang sama.  

 

Montelair 10 mg Film-coated Tablet: 

segi empat, tablet tanpa filem berwarna 

kuning air, cembung cetek, berpinggir 

serong, cetak timbul “HD” dan goresan 

pada satu permukaan.  

 

- Bahan-bahan kandungan 

 

 -Bahan Aktif 

 

Setiap tablet  Montelair 5 mg Chewable 

Tablet mengandungi Montelukast 

Sodium yang bersamaan dengan 5 mg 

Montelukast. 

 

Setiap tablet  Montelair 10 mg Film-

coated Tablet mengandungi 

Montelukast Sodium yang bersamaan 

dengan 10 mg Montelukast. 

 

-Bahan Tidak Aktif 

Tidak berkenaan 

 

- Nombor MAL: 

Montelair 5 mg Chewable Tablet   

MAL12055028AZ 

 

Montelair 10 mg Film-coated Tablet 

 MAL10100172AZ 

 

Pengilang  

HOVID Berhad 

Lot 56442, 7 1/2 Miles Jalan 

Ipoh/Chemor, 31200, Chemor, Perak, 

Malaysia. 

 

Pemegang Pendaftaran Produk 

Hovid Berhad 

121, Jalan Tunku Abdul Rahman, 

30010 Ipoh, Perak, Malaysia. 

Tarikh kemaskini RIMUP 

23/02/2023 

 

Serial number 

NPRA(R2/1)190119/21 


